
Ársskýrsla Fjölsmiðjunnar 2023 
 

Fjölsmiðjan er sjálfseignarstofnun. Stofnaðilar voru Rauði kross Íslands, sveitarfélögin 

á höfuðborgarsvæðinu, Vinnumálastofnun og Félagsmálaráðuneytið.   

 

Stjórn árið 2023 
 

Ellen Jacqueline Calmon formaður- Fulltrúi Reykjavíkurborgar  

Margrét Linda Ásgrímsdóttir varaformaður – Fulltrúi VMST. 

Ingibjörg Ýr Pálmadóttir - Fulltrúi Mennta- og barnamálaráðuneytisins 

Hulda A. Arnljótsdóttir – fulltrúi Félagsmálaráðuneytisins  

Sigurbjörg Fjölnisdóttir – fulltrúi SSH. 

Til vara : Elín Oddný Sigurðardóttir og Klara Briem. 

Forstöðumaður Fjölsmiðjunnar er Sturlaugur Sturlaugsson. 

Ávarp formanns 
 

 

 

Ellen Calmon formaður stjórnar Fjölsmiðjunnar á höfuðborgarsvæðinu 

 

Snemmtæk íhlutun og forvarnir eru gríðarlega mikilvægir þættir þegar kemur að því 

að aðstoða börn og ungmenni til að feta heilbrigða leið á lífsins vegi. Þessir þættir eru 

kjarnaþættir starfsemi Fjölsmiðjunnar á höfuðborgarsvæðinu, það er að koma 

ungmennum aftur í virkni hvort sem er í námi eða starfi, að aðstoða þau, hlúa að 

þeim, hvetja og leiðbeina svo þau geti sinnt daglegum persónulegum þáttum, verið 

virk, viðurkennd og finni tilgang.  

Starfsemi Fjölsmiðjunnar hefur þann eiginleika að vera sveigjanleg þar sem 

starfsfólkið sníður í raun þjónustuna og verkefnin að þörfum nemendanna hverju 

sinni. Á árinu 2023 hafa fleiri ungmenni sem ekki eru með íslensku að móðurmáli 

leitað til Fjölsmiðjunnar, sum hver fylgdarlaus ungmenni í mjög viðkvæmri stöðu. 

Þörfin fyrir Fjölsmiðjuna hefur sjaldan verið meiri og hefur verulega reynt á starfsfólk 

að vera lausnarmiðað og finna bjargir í breyttri þjónustuþörf. Við verðum að leggja 

ríkari áherslu á að mæta þessum hópi með aðstoð og inngildingu í íslenskt samfélag 

og þar spilar íslenskukennslan meðal annars stórt hlutverk.  

Hagstofa Evrópusambandsins gaf nýverið út tölulegar upplýsingar þar sem fram 

kemur að Ísland vermir þriðja efsta sætið í Evrópu, á eftir Rúmeníu og Tyrklandi, yfir 

þau lönd þar sem flest ungmenni á aldrinum 18 – 24 ára hætta í námi eða 

starfsþjálfun. Þessi niðurstaða er sláandi og við henni þarf að bregðast. Fjölsmiðjan 

er vettvangur sem hefur sýnt sig og sannað að beri árangur í að koma þessum hópi 

aftur í virkni og nám. 

Fjölsmiðjan hefur í ár líkt og undanfarin ár þurft að hafa mikið fyrir því að tryggja 

fjármögnun til starfseminnar. Í ljósi nýjust frétta og þeim árangri sem Fjölsmiðjan 

hefur skilað vil ég árétta við stjórnvöld, ríki og sveitarfélög sem að Fjölsmiðjunni 

standa mikilvægi þess að tryggja til lengri tíma umtalsvert meira fjármagn til 

rekstursins þannig að við getum þjónustað og aukið virkni þeirra ungmenna sem ekki 

hafa náð að feta sig óstudd á lífsins vegi í okkar samfélagi. Það er verkefni okkar 

allra að styðja við þau og virkja.  

Að lokum vil ég þakka starfsfólki Fjölsmiðjunnar fyrir þeirra framlag, vinnu og 

ósérhlífni í störfum þeirra fyrir ungmennin okkar. 

Sagan í stuttu máli 
 

Eins og áður hefur komið fram þá var það Rauði krossinn sem átti frumkvæðið að 

stofnun Fjölsmiðjunnar á sínum tíma. 

Ásgeir Jóhannesson var fyrsti formaður stjórnar Fjölsmiðjunnar. Nafnið var keypt af 

fyrirtæki út í bæ sem var í raun hætt starfsemi, fyrir 10 þ.kr.  Nafnið Fjölsmiðjan á að 

tákna þann fjölbreytileika starfa sem er í boði. 

Upplýsingar um brottfall úr skóla voru víst ekki svo opinberar á þessum árum og það 

þurfti aðstoð Hagstofunnar til að finna það út að brottfall úr skólum fyrir rúmum 20 árum 

síðan var um 40 %.  

Þessar staðreyndir ýttu m.a. undir stofnun Fjölsmiðjunnar. 

Rauði krossinn leitaði eftir hugmyndum að úrræði fyrir aldurshópinn 16- 24 ára og það 

var ekki fyrr en árið 1997 að Ásgeir er í einkaerindum á ferðalagi í Kaupmannahöfn og 

nýtti ferðina og kynnti sér m.a. kvennasmiðju með Rauða krossinn í huga.  

Þegar hann er að yfirgefa smiðjuna þá rekst hann á bækling um “ Produktion “ skóla í 

Danmörku sem hann hreifst af sem varð svo fyrirmyndin að stofnun Fjölsmiðjunnar 

fjórum árum seinna.  

Takk fyrir frumkvæðið og eldmóðinn Ásgeir Jóhannesson og annað hugsjónafólk sem 

stuðlaði að stofnun Fjölsmiðjunnar. Kristján Guðmundsson velunnari Fjölsmiðjunnar, 

fyrrverandi félagsmálastjóri og bæjarstjóri Kópavogs var síðan ráðinn verkefnastjóri á 

undirbúningsstigi Fjölsmiðjunnar. Þorbjörn Jensson fyrrverandi forstöðumaður hennar 

leiddi svo starfsemina samfellt í 17 farsæl ár. Guðrún Kristinsdóttir fyrrverandi 

skrifstofustjóri Fjölsmiðjunnar og eiginkona Þorbjörns hætti á árinu 2021 en hún  

starfaði í Fjölsmiðjunni í um 18 ár.   

Rauði krossinn kynnti hugmyndirnar fyrir þáverandi félagsmálaráðherra Páli Péturssyni 

sem tók að sér að hafa forræði að athugun og undirbúningi málsins. Rauði krossinn sá 

sig knúinn til að bregðast við ákveðnu ástandi.  

Gissur Pétursson núverandi ráðuneytisstjóri í Félagsmálaráðuneytinu hefur fylgt 

Fjölsmiðjunni eftir, öll þessi ár m.a. með því að vera í stjórn nánast frá upphafi. 

Hugmyndin að Fjölsmiðjunni er fengin frá dönsku „Produktion“ skólunum eins og áður 

sagði sem Þorbjörn Jensson fyrsti forstöðumaður Fjölsmiðjunnar kynnti sér vel við 

upphaf starfseminnar. Reynsla Dana var sú að um 80% þeirra sem komu í vinnusetrin 

fóru í skóla eða út á vinnumarkaðinn sem líklega er góður árangur. 

„Hugmyndin er að vera með trésmíðadeild, garðyrkjudeild, járnsmíðadeild, skrifstofu 

og tölvudeild. Þá er ætlunin að vera með umönnunardeild og hússtjórnardeild þar sem 

m.a. verður kennd matreiðsla, saumaskapur og ýmislegt fleira, svo verður 

þjóðfélagsfræðsla og fræðsla um peninga…”Þetta skrifar Þorbjörn Jensson fyrrverandi 

forstöðumaður til 17 ára við upphaf Fjölsmiðjunnar árið 2001. Í dag er Fjölsmiðjan rekin 

í megindráttum í sama anda. 

 

Almennt um starfsemina 
 

Fjárhagur  
 

Árið 2023 voru haldnir sjö stjórnarfundir með aðalfundi þann 18. ágúst 2023.  Á fundum 

stjórnar eru tekin fyrir mál er varðar starfsemina, félagslega, fjárhagslega og 

skipulagslega. 

Samkomulag til þriggja ára náðist árið 2022 við VMST og SSH um viðbótarframlag til 

Fjölsmiðjunnar og samningar renna út á árinu 2024. Mennta- og barnamálaráðuneytið 

samþykkti óbreyttan eins árs samning. 

Menntamálaráðuneytið, Atvinnuleysistryggingasjóður (VMST) og sveitarfélögin á 

höfuðborgarsvæðinu leggja til rekstrarfé árið 2023 upp á 153.6 m.kr samanborið við 

152 m.kr. á árinu 2022.  

Seld þjónusta Fjölsmiðjunnar var upp á  49 m.kr. sem er um  10 m.kr. hækkun á milli 

ára.  

Heildartekjur Fjölsmiðjunnar reyndust 204.5 m.kr. og hækka um 4.5 m. kr. á milli ára. 

Framlegð deilda upp í fastan kostnað Fjölsmiðjunnar voru  26.5  m.kr. og hækka um 6 

m.kr. á milli ára. 

Tekjur umfram gjöld á árinu voru  4.9 m.kr. Eigið fé um áramótin 2023 eru 27. m.kr, 

sem nemur hækkun rekstrarafgangi ársins. 

Fjármál og rekstur Fjölsmiðjunnar hefur alltaf verið stór hluti af daglegu starfi og krafan 

um tekjuöflun mikilvægur þáttur í starfinu. Það er styrkur Fjölsmiðjunnar að afla tekna, 

vinnan verður sýnilega einhvers virði og nemarnir sjá að þeir skipta máli á 

vinnustaðnum. En Fjölsmiðjan á því miður erfitt með að sækja viðbótarfjármagn út í 

atvinnulífið til að fjármagna m.a. launahækkanir á almennum kjarasamningum. 

Fjölsmiðjan hafði yfirleitt næg verkefni, þó var það mismunandi á milli deilda og 

vinnustaðurinn gekk ágætlega.  

Bíladeildin hefur haldið sínu striki og er með fyrirtæki og stofnanir í föstum viðskiptum 

en einstaklingar halda uppi fjöldanum í kaupum á þjónustunni. Að jafnaði eru afgreiddir 

um þrír til fjórir bílar á dag, eftir mönnun deildarinnar hverju sinni. 

Framlegð trésmíðadeildarinnar er svipuð á milli ára en hefur vaxið töluvert síðustu ár. 

Brettaframleiðsla er stór þáttur í starfi deildarinnar. 

Rekstur veitingadeildar var erfiður á árinu 2023 m.a. vegna kostnaðarverðshækkana 

og breytinga á mönnun hennar. 

Tæknideildin (Rafdeild – Tölvudeild) hefur gengið í gegnum miklar breytingar sem lofa 

góðu. Samningar hafa náðst við fyrirtæki og stofnanir um móttöku tölvubúnaðar sem 

tæknideildin reynir svo að glæða nýju lífi og selja á innlendum og erlendum mörkuðum. 

Tæknideildin er virk í hringrásarhagkerfinu. 

Handverks- og pökkunardeildin tók að sér fjölbreytt verkefni árið 2023 og rekstur 

hennar vænkaðist. 

Ársreikningur Fjölsmiðjunnar fyrir árið 2023 er hluti af ársskýrslunni og er aftast í 

skýrslunni undir viðauka. Þar er hægt að sjá nánari niðurstöður um rekstur 

Fjölsmiðjunnar. 

Úr sumarferð, hoppað af bryggju út í sjó 

Myndir frá sumarferð júní 2023 til Akranes 

Ráðgjöf og kennsla 
 

 

Heiða náms- og starfsráðgjafi að stjórna spurningakeppni 

 

Heiða Kristín L. Harðardóttir er náms- og starfsráðgjafi Fjölsmiðjunnar. 

 

Náms- og starfsráðgjafi sinnir ýmsum verkum og eru helstu verkefni viðtöl við nema og 

teymisfundir vegna nema, aðstoða nema við að sækja um vinnu eða skóla og 

skipuleggja nám sitt. Þá fá nemar ýmis konar ráðgjöf, geta tekið áhugasviðspróf, fyllt 

út starfsferilskrár og fengið stuðning við það sem þeir eru að vinna að hverju sinni. Eins 

veitir ráðgjafi nemum persónulega ráðgjöf, hópráðgjöf, markþjálfun ásamt að sjá um 

framfaraskráningu nema Fjölsmiðjunnar. Námsráðgjafi færir inn umsóknir allra sem 

sækja um í Fjölsmiðjunni og tekur í viðtal og sér um samskipti við ráðgjafa nema og 

forráðamenn. 

Fræðsludeild – formlegt nám  
Sylvía B. Gústafsdóttir og Hafsteinn Gunnar Hafsteinsson  deildarstjóri fræðsludeildar.  

Sylvía sinnti starfi deildarstjóra fræðsludeildar til ágúst 2023 og tók þá Hafsteinn við 

starfinu. Fræðslustjóri sinnti ýmsum verkefnum tengt því að efla einstaka nema 

Fjölsmiðjunnar með almennri fræðslu. Fræðsludeildin hefur m.a. sinnt : 

 námskeiðahald 

 aðstoðað nemendur að sækja um í skólum 

 veitt aðhald í námi 

 veitt námsaðstoð eftir þörfum 

 lífsleikni kennslu 

 aðstoð með bóklegt ökunám 

 veitt aðstoð við undirbúning fyrir bílpróf 

 

Nám í Fjölsmiðjunni 
Nú eru fjögur ár liðin frá því að viðurkennt nám frá Menntamálastofnun Íslands hófst í 

Fjölsmiðjunni. 

Þegar við lítum til baka sjáum við hversu mikilvægt skref það var að ná þessum áfanga. 

Fjöldi nemenda hafa fengið trú á menntakerfið á ný og haldið áfram námi.  

Nemum í Fjölsmiðjunni stendur til boða að stunda nám samhliða störfum í 

Fjölsmiðjunni, t.d. í einum til þremur áföngum. Fer það þannig fram að umsjónarmaður 

ráðgjafar fer með nemanum í gegnum það hvaða áfanga sé best að taka og hvaða 

áfanga þeir séu búnir með. Oft er þetta gert í samvinnu við náms- og starfsráðgjafa í 

viðkomandi skóla. Sumir nemar eru að byrja aftur þar sem frá var horfið en aðrir hafa 

aldrei farið í framhaldsskóla og jafnvel ekki lokið grunnskólaprófi. 

Það er stórt skref að hefja nám að nýju, sérstaklega þegar minningar frá fyrri 

skólagöngu eru ekki góðar og valda jafnvel vanlíðan hjá nemunum. Þeir nemar sem 

fara í skóla samhliða starfi í Fjölsmiðjunni eiga mikið hrós skilið fyrir dugnað og áræðni.  

Þau einingabæru fög sem kennd voru á árinu 2023 voru stærðfræði á 1. og 2. þrepi og 

íslenska á 1. og 2. þrepi.  

Þetta eru fög sem þarf til að útskrifast úr grunnskóla og hefja nám í framhaldsskóla. 

Einnig var hægt að skrá sig í námskeiðið Líf og Heilsa og Forritun og fá einingar fyrir.  

Ekki hefur verið nægjanleg eftirspurn eftir kennslu í ensku á 1. og 2. þrepi.  

Ánægjulegt samstarf hélt áfram við þá framhaldsskóla sem gert hafði verið 

samstarfssamninga við. þ.e. Borgarholtsskóla, Fjölbrautaskólann við Ármúla, 

Fjölbrautaskólann í Breiðholti og Tækniskólann. 

Aðalnámskrá grunn- og framhaldsskólana var höfð að leiðarljósi við gerð námskrár en 

það er ljóst að samsetning nemana hér í Fjölsmiðjunni hefur mikið að segja hvernig 

námið gengur fyrir sig. 

Áherslur námsins í Fjölsmiðjunni er að koma til móts við og finna styrkleika nemanna, 

vinna með þá og efla. Hjálpa þeim til að fá trú á eigin getu. Nemendur koma og kíkja 

inn í skólastofuna og athuga hvort að þetta sé öruggt umhverfi til að vera í og treysta. 

Það getur því tekið nokkrar vikur að fá loka nemendahópinn. Margir nemenda okkar 

hafa því miður ekki jákvæða reynslu af skólagöngu sinni og eru því varkárir og jafnvel 

neikvæðir að hefja skólagöngu í Fjölsmiðjunni.  

  

Námið 
Íslenska 1. þrep 

Hrefna Pálsdóttir kenndi á vorönn og Ása Hlín Benediktsdóttir á haustönn á 1.þrepi 

Íslenska 1. þrep. Íslenska á 1. þrepi er fyrir nemendur sem fengu C eða D í grunnskóla 

var kenndur á vorönn 2022, undirbúningur og grunnur var kennt saman. Sjö nemar 

byrjuðu áfangann, einn hætti fljótlega, þrír kláruðu áfangann að fullu og þrír að hluta. 

Á haustönn 2023 voru níu nemendur sem hófu nám í íslensku. Fimm luku námi en 

fjórir hættu námi.  

 

Þar sem nemendur í þessum áfanga voru komnir mislangt, þurfti að nota mjög ólíkar 

nálganir í áfanganum og ekki var hægt að nota saman námsefni. Þessi áfangi var 

byggður upp eins og sérkennsla og er símatsáfangi, verkefni og ritgerð. 

Stærðfræði 1. Þrep 

Zuzanna Korpak kenndi vor- og haustönn 

Á vorönn 2022 var kennd stærðfræði á 1. þrepi, undirbúningur og grunnur saman og 

voru sex nemendur sem byrjuðu, tveir hættu, einn náði ekki og þrír luku áfanganum.  

Stærðfræði á 1. þrepi, undirbúningur og grunnur var kennd saman á haustönn 2022. 

Átta nemendur hófu einnig nám á haustönn, fjórir hættu námi, tveir náðu ekki og tveir 

luku að hluta áfanganum.  

 

Líf og heilsa 

 

Fjölsmiðjan var það heppin að Framvegis kom í samstarf með Fjölsmiðjunni og var 

með 10 vikna námskeið hjá okkur í húsi. Námskeiðið hófst í febrúar og lauk í júní. 

Helstu viðfangsefni námskeiðs var meðal annars, hreyfing, valdefling, svefn, virkni, 

tölvufíkn, virkni, næring og svo fleira. Alls hófu 14 nemendur námskeiðið og luku 12 

þeirra því. Þeir sem luku námskeiðinu fengu 15 einingar sem sem nýtast í val í 

framhaldsskóla. 

 

Námskeið í Forritun 

Farið var af stað með námskeið í forritun í samstarfi við Framvegis  og var góð þátttaka. 

Alls hófu átta nemar þátttöku og kláruðu 7 þeirra námskeiðið og voru mjög ánægð.   

Nemar óskuðu strax eftir framhaldsnámskeiði þar sem þeim fannst efnið mjög 

áhugavert. Nemar sem ljúka námskeiði í forritun geta fengið einingar sem geta nýst í 

val í framhaldsskóla.  

 

Fjarnám 

Boðið var upp á aðstöðu fyrir fjarnám þar sem nemendur koma og læra og fá þá aðstoð 

sem þarf til að halda áfram náminu, tveir nemar nýttu sér þetta úrræði á vorönn og einn 

á haustönn árið 2023. 

Framhaldsskólanemendur sem enn eru skráðir í Fjölsmiðjunni eiga möguleika á að 

koma og fá aðstoð við heimanám og er það þokkalega nýtt. 

 

Nám utan Fjölsmiðjunnar 

Nemendum Fjölsmiðjunnar býðst að fara í nám í almennum framhaldsskólum með 

stuðning Fjölsmiðjunnar í allt að þrjár annir. Nemendur sækja um sjálf með aðstoð 

námsráðgjafa eða fræðslustjóra og ef þeir komast inn fá þeir samning við Fjölsmiðjuna 

með nám. Skila þarf inn mætingu og árangri og koma til starfa þegar það er frí frá 

skólanum. Nemar geta verið í þrjár annir, eins og áður var sagt, og er það gert til að 

aðstoða nema og koma í veg fyrir brottfall nema. Nemendur útskrifast frá Fjölsmiðjunni 

eftir þrjár annir í nám á eigin vegum. Á vorönn 2023 voru samtals 13 nemendur frá 

Fjölsmiðjunni í námi í framhaldsskólum, 12 héldu áfram námi en einn hætti. Á haustönn 

voru 22 nemendur skráðir í nám í framhaldsskólum, 20 héldum áfram en tveir hættu 

námi.  

Íslenska fyrir innflytjendur  

 

Fjölgun nema af erlendum uppruna hefur verið mikil og því stórir hópar í Íslensku fyrir 

innflytjendur og Aðlögun að íslensku samfélagi. 

Íslenska fyrir innflytjendur eða íslenska sem annað mál var kennd á haustönninni, 

nemendur hófu nám á ólíkum tíma, þeir komu inn í námið þegar þeir hófu störf í 

Fjölsmiðjunni. Ekkert námsmat er í áfanganum og nemendur höfðu mismikla hæfni í 

íslensku. Það fór meðal annars eftir því hversu lengi þeir höfðu verið á Íslandi. Á vorönn 

voru um 12 nemendur og haustönn um 15 nemendur.  

Aðlögun að íslensku samfélagi er fag sem hefur vaxið og verið ánægjulegt að takast á 

við en ókosturinn er vissulega sá að nýir nemar bætast jafnt og þétt við hópinn og því 

erfitt að vera ekki að endurtaka sig.  Líklegt er að innflytjendum og flóttamönnum muni 

fjölga og halda áfram að vera stór hluti af nemum Fjölsmiðjunnar. Það þarf að þróa 

þessu kennslu í takt við þörfina.  

 

Ökunám 

Fjölsmiðjan hefur lagt áherslu á stuðning við ökunám vegna þess að það veitir nemum 

aukið sjálfstraust og auðveldar þeim að fá vinnu. Fjölsmiðjan hefur aðstoða nemum að 

finna ökukennara sem hentar þeim og leiðbeint hvað þarf að gera þegar hefja á 

ökunám. Nokkrir nemar fengu aðstoð við bóklega ökuprófið með því að koma tvisvar 



Ársskýrsla Fjölsmiðjunnar 2023   
 

16 
 

til þrisvar sinnum í viku, lesa, gera æfingar og fá aðstoð ef þurfti. Þessi aðstoð var 

vinsæl og fer nemum ört fjölgandi sem nýta sér þetta.  

 

Til upprifjunar 
Þann 7. september 2020 hlaut Fjölsmiðjan á höfuðborgarsvæðinu viðurkenningu frá 

Menntamálastofnun sem framhaldsfræðsluaðili á 1. þrepi og ensku á 2. þrepi. Þessi 

viðurkenning hefur mikla þýðingu fyrir starfsemi og nema Fjölsmiðjunnar þar sem 

nemar fá aukin tækifæri til náms í Fjölsmiðjunni sem metið verður til eininga. Þá er 

þetta ekki síður viðurkenning á þeirri þróun á faglegu starfi Fjölsmiðjunnar sem hefur 

átt sér stað á síðastliðnum árum með hag nemenda að leiðarljósi. 

Með viðurkenningunni gefst nemum Fjölsmiðjunnar tækifæri til að sækja einingarbært 

nám á 1. þrepi í Fræðsludeild hennar og ljúka þannig skyldunámi sínu. Í fyrstu var 

ákveðið að bjóða upp á nám í tveimur áföngum í íslensku, tveimur áföngum í 

stærðfræði og einum áfanga í lífsleikni. Farið var af stað með lífsleikni inni á deildum á 

haustmánuðum ásamt kennslu í einum áfanga í stærðfræði og kennslu í íslensku fyrir 

útlendinga.  

Í kjölfar viðurkenningar Menntamálastofnunar náðist samstarfssamningur við fjóra 

framhaldsskóla á höfuðborgarsvæðinu, þ.e. Borgarholtsskóla, Fjölbrautaskólann við 

Ármúla, Fjölbrautaskólann í Breiðholti og Tækniskólann. Megin innihald samningsins 

snýr að því að nemar sem ljúka námi í Fjölsmiðjunni á 1. þrepi og ensku á 2. þrepi, fá 

það nám metið að fullu af samstarfsskólunum ef og þegar nemar sækja um nám hjá 

þeim síðar meir. Enda eru námskrár og áherslur námsins í Fjölsmiðjunni unnar með 

hliðsjón af námsskrám samstarfsskólanna og Aðalnámskrá grunn- og framhaldsskóla. 

Nemar Fjölsmiðjunnar sem hyggja á áframhaldandi nám utan veggja Fjölsmiðjunnar 

síðar meir fá þannig loknar einingar metnar að fullu.  

Til lengri tíma litið verður vonandi boðið upp á fjölbreyttara námsval í Fjölsmiðjunni. 

Ávallt er farið vel yfir námslega stöðu hvers og eins nema út frá gögnum þeirra og þeim 

raðað í áfanga eftir því hvar hver og einn er staddur. Áhersla er lögð á 

einstaklingsmiðaða nálgun, stuðning, mikla eftirfylgni og hvatningu með árangur 

nemanna í huga. 

Kennslustofan fékk andlitslyftingu í lok árs 2023 

 

Áherslur í starfi 
 

                                                   

 Er að stuðla að heilbrigðum og farsælum venjum í daglegu lífi með frekara nám 

og þátttöku almennt í lífinu í huga. 

 Almenn fræðsla um leiðir til að auka vellíðan byggt á rannsóknum, sbr. Fimm 

leiðir að vellíðan skv. Landlækni. 

 Skapa fyrirtækjamenningu Fjölsmiðjunnar sem vonandi endurspeglar það sem 

okkar nemar munu upplifa m.a. út á vinnumarkaðnum.  

 Meta framfarir og veita endurgjöf til nema og forráðamanna eftir möguleikum 

skv. regluverkinu.  

 Stuðla að jákvæðri hugsun, farsælli hegðun og góðu líkamlegu ástandi sem 

aftur leiðir til  bættrar heilsu. 

 Áherslur í starfseminni séu í takt við aðstæður í þjóðfélaginu. 

 Miðað er við þarfir VMST og Velferðarþjónustunnar á höfuðborgarsvæðinu, en 

eðlilega í takt við okkar fjárhagsgetu, starfsmanna fjölda, aðstöðu og verkefni. 

 Bjóða nemum sem ekki hafa lokið formlegu grunnskólanámi möguleika á því að 

fá viðurkenndar námseiningar á 1. þrepi og 2. þrepi í ákveðnum fögum. 

 

 

Starfsmenn Fjölsmiðjunnar á árinu 2023 

Starfsemi deilda 
 

 

 

Bíladeild 

 
Það er dekrað við bílana 

Deildarstjóri bíladeildar er með meistararéttindi í bifreiðasmíði. 

Deildarstjóri er Gunnar Guðjónsson. 

Seld þjónusta deildarinnar var upp á 6.8 m.kr. sem er aðeins hækkun tekna á milli ára 

og framlegð um 6 m.kr sem er smá hækkun á milli ára.  

Bíladeildin þrífur og bónar bíla. Viðskiptavinir bíladeildar koma úr öllum áttum, jafnt frá 

hinu opinbera og fyrirtækjum. Þjónusta við einstaklinga er svipuð á milli ára. 

Starfið á deildinni er í nokkuð föstum skorðum, reglur við móttöku og skil á bílum.   

Mikið er lagt upp úr því að vanda 

vinnubrögð.   

Umsjónarmaður deildarinnar hefur fengið 

tjónabíla frá tryggingafyrirtækinu  Sjóvá til 

niðurrifs. Þannig geta nemar lært og 

undirbúið sig til frekara náms í vinnu við 

bíla.  

 

                                                                                Bíladeildin tekur allskonar verkefni að sér 

 

Trésmíðadeild 
 

Guðmundur Hrafnkelsson húsasmiður er deildarstjóri. 

Guðmundur deildarstjóri og nemar tóku líka að sér að skipuleggja “ vatns- og 

orkubúskapinn” í Íslandsbanka maraþoninu í ágúst mánuði. 

Seld þjónusta ársins var 7 m.kr sem er svipuð velta og frá fyrra ári, framlegðin var 6,5 

m.kr. og er svipuð á milli ára. Framleiðsla bretta var mjög stöðug á árinu.  

Verkefni fyrir Norðurál koma reglulega og ýmis verkefni önnur falla til, eins og 

framleiðsla duftkerja í samstarfi við aðila sem framleiðir og selur líkkistur. 

Deildin sér einnig um allt viðhald fyrir Fjölsmiðjuna, bæði hvað varðar húsnæði og 

innanstokksmuni. 

Auk þess tekur deildin  þátt í mörgum átaksverkefnum sem þarf að vinna. 

Nokkur fjölgun nema hefur orðið á deildinni.  

Guðmundur Hrafnkelsson, hefur einnig borið ábyrgð á framleiðslu starfsmannakorta 

(tölvudeild). 

 

 

Veitingadeild 
 

 

Veitingadeildin sér um að þjónusta nema Fjölsmiðjunnar með morgun- og hádegismat samhliða 

því að selja hádegismat til viðskiptavina 

Deildarstjóri var Valdimar Fjörnir Heiðarsson matreiðslumeistari en Angela Figus tók 

við af honum í ágústmánuði. 

Ört hækkandi matvælaverð hafði því miður neikvæð áhrif á rekstur deildarinnar en það 

var gott að losna við takmarkanir vegna sóttvarnarlaga.   

Seld þjónusta var upp á 19.5 m.kr. sem er um 2 m.kr. tekjuhækkun á milli ára. Framlegð  

lækkaði um 2 m.kr. á milli ára og reyndist því lítil sem enginn á árinu. Ekki var ráðið í 

stöðu aðstoðarkokks seinni hluta ársins þegar að fyrrverandi yfirkokkur hætti í 

ágústmánuði. Framleiðslu og hráefnisgæðin eru mjög góð. Það sést best í gegnum 

ánægða viðskiptamenn. 

Matargestum fjölgaði um rúm 9 % á milli ára 2022 og 2023. Við eigum langt í land með 

að ná fjöldanum fyrir Covid árið 2019. Það verður að vera markmið að ná á ný 10.000 

manna fjöldanum á næstu árum. 

Matseðillinn er fjölbreyttur og sendur út fyrir vikuna.  

Afgreiðslan í hádeginu fer fram milli kl 11.30 til kl 13.00 á hlaðborði.  Á fimmtudögum 

bætum við alltaf aðeins meira í og höfum fullt hlaðborð af ýmsum mismunandi réttum 

ásamt eftirrétt   

Fimmtudagar hafa því verið okkar allra stærstu dagar með 80 til 130 aðkomugesti auk 

nemenda og starfsfólks   

Morgunmatur er fyrir nemendur frá mánudegi til fimmtudags frá kl 9:30   

Morgunverður saman stendur af fjórum tegundum af brauði sem allar eru bakaðar á 

staðnum. Franskbrauð, gróft brauð og rúgbrauð og glútenlausu brauði smjöri, 

smurostum, ostum, þremur til fjórum tegundum af áleggi, salati, tómötum, agúrku, 

paprika, þremur tegundum af ferskum ávöxtum, hafragraut, múslí, kornflexi, seríosi og 

ab mjólk, mjólk og vegan mjólk. Á föstudögum er brunch sem byrjar kl 10.00 og þá 

bætum við við eggjahræru, beikoni, pylsum, vöfflum og ávaxtasafa ásamt öðru 

tilfallandi.  

Við reynum að halda góðum gæðum og vinnum mest hráefnið frá grunni og nýtingin er 

mjög góð.  

Veitingadeildin sér einnig um þrif á vinnufatnaði deildarinnar, tuskum og viskastykkjum 

sem og veitingarýminu   

Ört hækkandi hráefnisverð og hreinlætisverð hefur haft neikvæð áhrif á framlegð 

deildarinnar.  

Til upplýsinga þá voru utanaðkomandi gestir: 

Árið 2019 samtals 10358 (fyrir Covid). 

Árið 2020 samtals 2217. 

Árið 2021 samtals 4330.  

Árið 2022 samtals 6283. 

Árið 2023 samtals 6859 

Menntamálastofnun og Sýni eru fjölmennustu viðskiptavinir veitingadeildar.   

 

Angela kokkur er stöðugt að kenna nemum sínum 

 

Heimsókn veitingadeildar í fiskvinnslu, fiskbirgi Fjölsmiðjunnar 

Um haustið fjárfestum við í Bambahúsi með stuðningi frá Skeljungi, Sjóvá og Kiwanis 

klúbbnum Kötlu. Við erum afskaplega þakklát fyrir stuðninginn. Við höfum nýtt veturinn 

í allskonar rannsóknir og við erum þegar byrjuð á því að rækta m.a. sveppi, blóm og 

matjurtir í gróðurhúsinu okkar. Nemarnir úr veitingadeildinni hafa sýnt húsinu mikinn 

áhuga. Við hlökkum til að þróa ræktunina áfram og vekja áhuga nema Fjölsmiðjunnar. 

 

Þórdís deildarstjóri handverksdeildar t.v. og Angela kokkur hafa mikinn áhuga á því að þróa 

nýtingu garðhússins 

Handverks- og pökkunardeild 
 

 

Þórdís Halla Sigmarsdóttir var deildarstjóri handverksdeildar árið 2023.  

Handverks- og pökkunardeild sinnir fjölbreyttum verkefnum fyrir utanaðkomandi aðila. 

Helstu verkefni felast í að merkja vörur með íslenskum notkunarleiðbeiningum, brjóta 

saman leiðbeiningaseðla, líma strikamerki á hluti og búa vörur til póstsendingar. Við 

setjum einnig saman perluð armbönd fyrir söluaðila og gerðum árið 2023 samtals um 

3715 stk. svo dæmi sé tekið. Á árinu héldum við áfram  að vinna verkefni fyrir 

Þjóðkirkjuna sem nú stefnir á að senda öllum skírnarbörnum eina matskeið af 

birkifræjum til gróðursetningar ásamt heillaóskum til foreldra og forráðamanna. Þetta 

var ánægjulegt verkefni sem vonandi verður framhald á. Landmælingar Íslands komu 

með skönnunarverkefni til okkar sem tókst vel að leysa, en þar var um að ræða kort 

og ýmis önnur gögn frá þeim sem þurfti að skanna til varðveislu.  

Þegar ekki eru fyrrnefnd verkefni í húsi eru allar stundir nýttar til sköpunar í deildinni. 

Efniviður er af fjölbreyttu tagi og mikil áhersla er lögð á endurnýtingu og 

hugmyndaauðgi nemanna sjálfra. Fjölsmiðjunni barst mikið af textíl frá saumastofu og 

bólstrara þetta árið og var töluvert um saumaskap: töskur, púðar og svuntur svo 

eitthvað sé nefnt. Einnig fengum við umtalsvert magn af leðuráklæði af flugvélasætum 

sem hefur verið nýtt í smá og stór verkefni. Á árinu fóru tveir starfsmenn Fjölsmiðjunnar 

á leirnámskeið og í kjölfarið var farið að brenna leir í ofni sem til er en hafði ekki verið 

notaður í nokkur ár. Þetta mæltist mjög vel fyrir hjá okkar nemum sem fundu gleði í því 

að koma við þetta náttúrulega efni.  

Seld þjónusta handverks- og pökkunardeildar var 4.4  m.kr. og framlegð var um 4 m.kr. 

sem er hækkun um 2 .m.kr. á milli ára. 

 

Nemi á handverksdeildinni af erlendum uppruna að finna íslensk orð og plasta fyrir 

veitingadeildina 

 

Jólaverkefni 

Tæknideild 
 

Ásbjörn Torfason rafeindavirkjameistari er deildarstjóri tæknideildar. 

Aðstoðarmaður í tæknideild er Davíð Bergmann. 

Samstarf og samningar við ýmsa birgja reyndist Tæknideildinni vel á árinu. 

Tæknideildinni bárust nýlegri tölvur og voru fartölvur uppistaðan í sölu og 

tekjuöflun deildarinnar. Okkar helsti endursöluaðili á tölvum var Fjölsmiðjan á 

suðurnesjum en þar er rekinn nytjamarkaður af miklum myndarskap og gekk salan 

framar vonum. Sala á tölvum og tölvubúnaði til fastra viðskiptavina í 

upplýsingatæknigeiranum hefur einnig verið að aukast, sem og sala til einstaklinga. 

Eitthvað var um leiguá tölvum og tölvubúnaði í kvikmyndaverkefni og einnig sala á 

tölvum í samfélagsverkefni í Afríku. 

Megin verkefni tæknideildarinnar er að kenna nemendum að yfirfara, hreinsa, 

setja upp og prófa tölvur og tölvubúnað frá ýmsum framleiðendum. Einnig er 

endurvinnsla á ýmsu hráefni (t.d. ál, járn, koparvírar, plast og prentplötur) stór 

þáttur í verknámi nemenda tæknideildarinnar. 

Heildartekjur tæknideildar á árinu var 10. 5 m.kr. en var  5.3 m.kr. árið 2022. 

Framlegðin reyndist vera 9.4 m.kr. á árinu á móti 4.2 m. kr. Árið 2022. 

 

 

Ýmis búnaður er til sölu á tæknideildinni 

Ýmsar myndir frá starfsemi okkar árið 2023 
 

 

 

Ýmsir hópar frá Evrópu með svipað hlutverk og Fjölsmiðjan heimsóttu okkur á árinu 2023 

(Myndir St.St.) 

Starfsmenn Fjölsmiðjunnar á smá „endurhleðslufundi“ 
 

 

 

Heiða náms- og starfsráðgjafi og Nanna skrifstofustjóri skemmta sér yfirleitt vel í 

skemmtinefndinni 

Sumarferð á Akranes 

Nemar  
 

 

 

 

Fjölsmiðjan er vinnusetur fyrir ungt fólk með það að markmiði að gefa þeim tækifæri til 

að þjálfa sig fyrir almennan vinnumarkað eða áframhaldandi nám.  

Á árinu 2023 komu 165 nemar við störf í Fjölsmiðjunni, ýmist í lengri eða styttri tíma.  

Alls útskrifuðust 80 nemar á árinu. Tæp 55% af þeim fóru í vinnu eða nám. Fyrir um 

22% var úrræðið ekki að henta og aðrar ástæður fyrir útskrift annarra nema. 

Nemendum Fjölsmiðjunnar fjölgaði um tæp 20% á milli ára og hefur hópurinn verið að 

þyngjast mikið og þurftu 13% nema að hætta vegna veikinda. 

 

Hér er mynd af Framfaraskráningum nema Fjölsmiðjunnar árið 2023 þar sem þeir meta 

sjálfan sig á skalanum 1- 10 til samanburðar við fyrstu mánuði árið 2024. Mikilvægast 

er að fylgjast með þróun hvers einstaklings til að getað brugðist við. 

 

 

 

 

0 1 2 3 4 5 6 7 8 9 10

Líðan - hvernig líður þér núna? (10 =best)
Mæting

Vinnuframlag
Góð almenn samskipti

Tillitssemi
Frumkvæði (byrja strax að vinna)

Að vera lausnamiðaður
Að aðstoða aðra

Umgengni (geng vel um umhverfi mitt)
Hreinlæti (handþvottur, fatnaður o.s.frv.)

Að vera jákvæður
Að gefa af mér (sýni öðrum áhuga)

Sýna lærdómsvilja (vil læra nýja hluti)
Að vera vandvirk/ur

Stunda hreyfingu
Þjálfun í þakklæti

Þjálfun í að fyrirgefa
Svefnvenjur

Mynda tengsl við fjölskyldu
Mynda tengsl við vini

Mat á nemum 2023 og 2024 - Meðaltal

Meðaltal 2023 Meðaltal 2024

Fjölsmiðjan er ætluð fólki á aldrinum 16-24 ára, þó er möguleiki á því að gera undantekningar 

frá því með eldri einstaklinga.  Á árinu 2023 voru alls 165 nemar skráðir í Fjölsmiðjuna sem er 

27 nemum fleiri en árið 2022 

 

 

Á árinu voru skráðir 165 nemar í Fjölsmiðjunni. Útskrifaðir nemar reyndust 80 

  

53,50%

19%

7%
3%

2%
0,50%

6%
9%

Ástæður útskriftar 2023 - með starfandi 

Enn starfandi Almennur vinnumarkaður
Nám Neysla/ meðferð
Hættu störfum Flutningar
Veikindi og endurhæfing Úrræði hentar ekki/fullreynt

40%

15%6%

4%
1% 13%

2%

Ástæður útskriftar 2023 - án enn 
starfandi 

Almennur vinnumarkaður Nám
Neysla/ meðferð Hættu störfum
Flutningar Veikindi og endurhæfing
Úrræði hentar ekki/fullreynt

Útskrifaðir nemar eftir fæðingarári 

 

Mun fleiri strákar eru í Fjölsmiðjunni en stelpur 

 

Nánast allir sem skráðir eru í Fjölsmiðjuna eru með einhverjar formlegar greiningar.  

Margir nemar Fjölsmiðjunnar hafa átt við andlegan og félagslegan vanda að stríða oft 

yfir langan tíma. Kvíði, þunglyndi, svefnvandi og vanvirkni eru áberandi þættir. Að 

komast upp úr kvíða og þunglyndi getur tekið langan tíma og krefst mikillar þolinmæði.  

Flestir sem hætta er vegna einhverskonar veikinda, þar vegur þungt kvíði, þunglyndi 

og andleg vanlíðan af ýmsu tagi. 

Að komast upp úr kvíða og þunglyndi getur tekið langan tíma og krefst mikillar 

þolinmæði. Fjölsmiðjan telur mikil tækifæri til að auka gæðin á starfseminni sinni m.a. 

með aukinni fræðslu og stuðningi af sálfræðingi í Fjölsmiðjunni. 

Nokkur dæmi um einkenni hópsins: 

1 2

4 4

7

4

8

15

19

15

2

FÆÐINGARÁR ÚTSKRIFAÐRA 
NEMA 2023 

1997 1998 1999 2000 2001 2002

22

58

Útskrifaðir (fjöldi) eftir kyni 2023

kvk kk

 ADHD 
 Einhverfuróf (Asperger, 

ódæmigerð einhverfa 
 Skólaforðun 

 Dyslexía  Vinaleysi eða fáir vinir 
 Trú á eigin getu oft 

lítil 

 Þunglyndi  Oft brotið bakland  Óskýr framtíðarsýn 

 Kvíði 
 Tungumálaerfiðleikar, 

íslenska... 

 Stundum saga um 

neyslu 

 Depurð  Án fjölskyldu 
 Saga um einelti (oft 

langvarandi) 

 Geðraskanir  Brotin sjálfsmynd  Ljúf og einlæg 

 Mörg hver mjög 

listhneigð 

 Mjög góð ensku 

kunnátta 

 Tölvu -og tækni, 

mikill áhugi 

 Sértæk þekking   

  

Með árunum virðist eins og andleg og félagsleg vanlíðan aukist til muna og í 

Fjölsmiðjuna koma margir einstaklingar með fjölþætt vandamál af þeim sökum. Nú er 

orðið svo að neysluvandinn er minna áberandi en var í byrjun en almenn vanlíðan er 

stærra viðfangsefni.    

Margir náðu markmiðum sínum og því ber að fagna. Í Fjölsmiðjuna koma oft 

einstaklingar með lítið sjálfstraust í upphafi en fara héðan sem sterkir einstaklingar í 

vinnu eða skóla. Best gengur þegar allir geta unnið saman, nemar, fjölskyldan, skóli, 

meðferðaraðilar, ráðgjafar og viðskiptaaðilar Fjölsmiðjunnar svo eitthvað sé nefnt.   

Aðstæður nemanna eru mjög misjafnar, frá því að búa við bestu aðstæður hjá 

foreldrum, í að vera algjörlega á eigin vegum í lífinu. Margir nemar eiga slæmar 

minningar úr grunnskóla, til dæmis vegna eineltis og námsörðugleika. Það er mikill 

sigur að fá nema til að vilja fara aftur í skóla og sérstaklega ef þeim getur liðið vel í 

skólanum. Samstarf við þá framhaldsskóla sem nemarnir sækja gengur 

undantekningarlaust vel og aðilar skólanna eru mjög viljugir að koma til móts við þarfir 

nema Fjölsmiðjunnar, sem í byrjun náms geta verið af ýmsum toga. Allir nemar fara í 

lífsleikni með sinni deild einu sinni í mánuði og þar er farið yfir þætti sem hjálpa í 

daglegu lífi eins og mataræði, tannheilsa, skattamál, ferilskrá, kynheilbrigði og fleira.  

Til að fá vinnu í Fjölsmiðjunni þurfa nemar að sækja skriflega um. Þeir sem sækja um 

þurfa að vera í sambandi við Félagsþjónustu eða Vinnumálastofnun vegna 

þjálfunarstyrkja sem þeir eiga rétt á. Fjölsmiðjan er í góðu samstarfi við félagsþjónustur 

sveitarfélaganna og aðra sem vinna að málefnum ungmenna. 

Nemar fá greitt fyrir vinnu sína skv. aldri og ástundun. 

Nemar fá greitt mánaðarlega frá Fjölsmiðjunni og er innheimt til baka frá sveitarfélögum 

en Vinnumálastofnun hefur séð um greiðslur til sinna skjólstæðinga. 

Nemarnir frá Velferðarsviði höfuðborgarsvæðisins eru mis virkir til vinnu og náms og 

styrkleikar þeirra ólíkir. Þess vegna þurfum við að hafa þjónustuna eins 

einstaklingsmiðaða og aðstæður okkar leyfa. Margt er sameiginlegt með nemum 

félagsþjónustunnar t.d. svefnleysi, einhverfa, einbeitingarskortur, kvíði, depurð, 

þunglyndi og félagsfælni, sem dæmi. Sömuleiðis er mikil sérþekking hjá mörgum um 

tölvur, tölvuleiki, bíla og tækni svo eitthvað sé nefnt. Einstaklingarnir eru flestir mjög vel 

enskumælandi,  listhneigðir og ljúfir að eðlisfari. Það er því ögrandi verkefni að finna 

leiðir til að auka vellíðan og virkni nemanna.  

 

Fjölsmiðjan hefur verið að taka við nemum frá VMST og AMS. Á árinu 2023  komu sjö 

einstaklingar frá AMS í sex vikna vinnuprófun hér í Fjölsmiðjunni.  Einn einstaklingur 

komu inn í virkni á vegum VMST í skemmri tíma hjá Fjölsmiðjunni. Einstaklingar frá 

VMST eru yfirleitt góður stuðningur við einstaklinga af Velferðarsviðunum og oftar en 

ekki virkir til vinnu og náms þó það sé ekki algilt. Þeir þurfa eftir sem áður mismunandi 

stuðning og hvatningu eins og aðrir sem sækja Fjölsmiðjuna. 

 

Einn mikilvægasti þátturinn í starfseminni er að nemarnir skynji löngun okkar til 

að ná árangri við það að auka vellíðan þeirra. Þarfir nema eru án efa mismunandi 

og leiðirnar til að ná árangri eru líka margar, hver þeirra er farsælust má 

örugglega deila um. 

Við viljum styðjast við hvað rannsóknir segja um farsælar leiðir að vellíðan. Þess vegna 

viljum við leggja áherslu á „Fimm leiðir að vellíðan“ skv. ábendingum frá Landlæknis 

embættinu. Að auki þurfum við að þjálfa vinnulag og kenna handverk og skapa 

jákvæða fyrirtækjamenningu sem nemar okkar vonandi upplifa út í atvinnulífinu. En á 

endanum byggist árangurinn á starfinu á því að neminn axli ábyrgð á eigin lífi samhliða 

því sem við bendum honum á mögulegar leiðir til þess. Okkur langar til að reyna að 

auka sértekjur Fjölsmiðjunnar með t.d. aukinni sköpunarvinnu frá hugmynd að vöru, 

þróun hennar og markaðssetningu. Það krefst þátttöku nemanna okkar og þjálfar þau 

í þeirri hugsun sem fylgir því að skapa vöru og vonandi eykur sértekjur Fjölsmiðjunnar. 

Þetta er í takt við anda Fjölsmiðjunnar frá stofnun hennar árið 2001. 

Ársreikningur 2023 

